ՏԵՂԵԿԱՆՔ - ՀԻՄՆԱՎՈՐՈՒՄ
«ԱՐԻ ԹԱԼԻՆ» ԶԲՈՍԱՇՐՋՈՒԹՅԱՆ, ՄԵԴԻԱՅԻ ԵՎ ԵՐԻՏԱՍԱՐԴՈՒԹՅԱՆ ԶԱՐԳԱՑՄԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ ՏԵԽՆԻԿԱԿԱՆ ՍԱՐՔԱՎՈՐՈՒՄՆԵՐ ԵՎ ԳՐԱՍԵՆՅԱԿԱՅԻՆ ԳՈՒՅՔ   ԱՆՀԱՏՈՒՅՑ ՕԳՏԱԳՈՐԾՄԱՄԲ ՏՐԱՄԱԴՐԵԼՈՒ ՎԵՐԱԲԵՐՅԱԼ

Թալին համայնքի ավագանու քննարկմանը ներկայացվող որոշման նախագիծը մշակվել է «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 21-րդ կետով սահմանված կարգավորումների համատեքստում, Հայաստանի Հանրապետության քաղաքացիական օրենսգրքի 688-րդ և 689-րդ հոդվածների պահանջների հաշվառմամբ, հիմք ընդունելով «Արի Թալին» զբոսաշրջության, մեդիայի և երիտասարդության զարգացման հասարակական կազմակերպության գործադիր մարմնի ղեկավար Գրիգոր Սաֆարյանի դիմումները, հաշվի առնելով համայնքի ղեկավարի առաջարկությունը․
Իրավական ակտի ընդունման նպատակը և կարգավորման անհրաժեշտությունը։
Նախագծի նպատակն է ապահովել Թալին համայնքում զբոսաշրջության, մեդիայի և երիտասարդության զարգացմանն ուղղված գործունեության խթանումը՝ համայնքի սեփականություն հանդիսացող տեխնիկական սարքավորումները «Արի Թալին» զբոսաշրջության, մեդիայի և երիտասարդության զարգացման հասարակական կազմակերպությանը անհատույց օգտագործմամբ տրամադրելու միջոցով։
Նախագիծն ուղղված է համայնքի մշակութային կյանքի, զբոսաշրջության զարգացման, երիտասարդական նախաձեռնությունների, պետական և համայնքային միջոցառումների լուսաբանմանն ու տարածմանը։ Տրամադրվող սարքավորումները նախատեսվում է օգտագործել բացառապես նպատակային նշանակությամբ և կազմակերպության կանոնադրությամբ նշված նպատակների իրականացման համար։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
Ավագանու որոշման նախագծի ընդունումն առաջացնում է այլ իրավական ակտերի ընդունման և համապատասխան փաստաթղթերի կազմման անհրաժեշտություն՝ գույքի անհատույց օգտագործման պայմանագրի կնքում և գույքի հանձնման-ընդունման ակտի կազմում։
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
Նախագծի ընդունումը Թալին համայնքի բյուջեում եկամուտների և ծախսերի ավելացում կամ նվազեցում չի առաջացնում։ Գույքը տրամադրվում է անհատույց օգտագործման իրավունքով, իսկ օգտագործման ընթացքում գույքի պատշաճ պահպանման և նպատակային շահագործման պարտավորությունը կրում է օգտագործող կազմակերպությունը։
Նախագծով առաջարկվող կարգավորումների բնույթն ու նպատակը
Նախագիծը կրում է անհատական բնույթ, քանի որ վերաբերում է միայն դրանում նշված կազմակերպությանը։
1.	Մեդիայի զարգացման ուղղություն
• Համայնքային, մշակութային, զբոսաշրջային և երիտասարդական միջոցառումների լուսաբանման հնարավորությունների ընդլայնում։
• Թալին համայնքի ճանաչելիության բարձրացում մեդիա հարթակների միջոցով։
2.	Զբոսաշրջության և մշակութային կյանքի զարգացման ուղղություն
• Համայնքի զբոսաշրջային ներուժի, պատմամշակութային արժեքների և համայնքային միջոցառումների հանրայնացում։
• Թալին համայնքի բնակավայրերի, մշակութային կյանքի և հանրային նախաձեռնությունների տեսանելիության բարձրացում։
• Համայնքում իրականացվող ծրագրերի, միջոցառումների և նախաձեռնությունների վերաբերյալ տեղեկատվության տարածում։
3.	Երիտասարդության զարգացման ուղղություն
• Երիտասարդների ներգրավվածության խթանում մեդիա, մշակութային, հասարակական և զբոսաշրջային նախաձեռնություններում։
• Երիտասարդների ստեղծագործական և մասնագիտական կարողությունների զարգացման համար անհրաժեշտ պայմանների ստեղծում։
• Երիտասարդների մասնակցության բարձրացում համայնքային կյանքի լուսաբանման և հանրայնացման գործընթացներում։
Իրավական ակտի կիրառման դեպքում ակնկալվող արդյունքները
• Համայնքային, մշակութային, զբոսաշրջային և երիտասարդական միջոցառումների լուսաբանման որակի բարձրացում։
• Թալին համայնքի ճանաչելիության բարձրացում և համայնքի վերաբերյալ տեղեկատվության առավել արդյունավետ տարածում։
• Երիտասարդների ներգրավվածության աճ մեդիա և հասարակական գործունեության ոլորտներում։
• Համայնքային գույքի նպատակային, արդյունավետ և վերահսկելի օգտագործում։




